
Odobrenje supervizora i dalje
ostaje uslov za raspolaganje
javnom  imovinom  u  Brčko
Distriktu
Supervizor za Brčko, Susan R. Johnson, je juče izdala Nalog
supervizora kojim se naglašava obaveza pribavljanja odobrenja
supervizora za raspolaganje javnom imovinom u Brčko Distriktu
BiH.

Svako  raspolaganje  javnom  imovinom,  gdje  spadaju  i  pravo
građenja na javnom zemljištu (bilo koje vrste, izgrađenom ili
neizgrađenom), dugoročni zakupi javnog zemljišta i objekata i
uopšteno  svi  sporazumi,  dokumenta  ili  odluke  koje  imaju
komercijalnu vrijednost sličnu prodaji, mora biti u skladu sa
zakonom i uz prethodno dato pismeno odobrenje supervizora. 

Raspolaganja na koja se odnosi mehanizam davanja odobrenja, a
koja supervizor nije odobrio, postaju ništavna, osim ukoliko
supervizor odluči drugačije.

“Ovaj mehanizam je još jedno pravno sredstvo koje je rezultat
naše odlučnosti da se borimo protiv korupcije i da osiguramo
da se javnom imovinom raspolaže transparentno, u skladu sa
zakonom i Konačnom odlukom, te u interesu Distrikta,” istakla
je  supervizor  Johnson.  “Obaveza  Vlade  i  Skupštine  Brčko
Distrikta je da preduzmu sve neophodne mjere da obezbijede
njegovu implementaciju”.

